
Tuan Julian Tan Kok Ping [ Stampin] minta PERDANA MENTERI 

menyatakan pendirian Kerajaan Persekutuan, adakah Sarawak 

mencapai kemerdekaan pada 22 Julai 1963 memandangkan Ketua 

Menteri Sarawak telahpun mengisytiharkan hari tersebut sebagai cuti 

um um di Sarawak. Dalam pembentukan "Federation of Malaysia" 

adakah Sarawak dianggap sebagai "partnership" di antara Tanah 

Melayu, Sabah dan Sarawak ataupun hanya dianggap sebagai sebuah 

negeri di Malaysia. 

ll 



JAWAPAN: YB PUAN HAJAH NANCY SHUKRI 

MENTERI DI JABATAN PERDANA MENTERI 

Tuan Yang di-Pertua, 

1. Kerajaan Persekutuan tiada halangan untuk Pihak Berkuasa 

Negeri membuat pemberitahuan dalam Warta atau dengan apa-apa 

cara lain sebagaimana yang difikirkannya patut untuk menetapkan 

suatu tarikh untuk dijadikan sebagai hari kelepasan am Negeri dalam 

mana-mana Negeri itu sebagaimana yang dibenarkan di bawah 

seksyen 9 Akta Hari Kelepasan 1951. 

2. lni juga diperuntukan secara jelas di bawah Ninth Schedule 

Legislative Lists, List II - State List (8) - State holidays dimana Kerajaan 

Negeri mempunyai kuasa untuk mengisytiharkan hari kelepasan am 

Negeri bagi negeri masing-masing. 

3. Sementara itu, Fasal (1) dan Fasal (2) Perkara 1 Perlembagaan 

Persekutuan memperuntukkan seperti yang berikut: 

"1. (1) The Federation shall be known, in Malay and in 

English, by the name Malaysia. 

(2) The States of the Federation shall be Johore, Kedah, 

Kelantan, Malacca, Negeri Sembilan, Pahang, Penang, 

Perak, Per/is, Sabah, Sarawak, Selangor and 

Terengganu." 



4. Sungguhpun begitu, Kerajaan Persekutuan sememangnya 

komited untuk membincangkan dan mencari penyelesaian kepada 

perkara-perkara berbangkit lain yang melibatkan hubungan Kerajaaan 

Persekutuan dan Kerajaan Negeri daripada aspek perlembagaan, 

perundangan, pentadbiran, pembangunan dan sosio ekonomi. 

5. Untuk makluman, Kerajaan Persekutuan serta Kerajaan Negeri 

Sarawak dan Kerajaan Negeri Sabah sedang di dalam proses 

rundingan berterusan bagi membincangkan perkara-perkara yang 

berkaitan dengan Perlembagaan Persekutuan serta perkara-perkara 

yang berkaitan. 

Sekian, terima kasih. 


